
fa nentina teto amin’ny gazetintsika ny momba
ny 26 Janoary 2009 nisian’ny fandrobana sy
fandorana tanàna nataon’ireo mpiaradia

amin’Ingahy Filoha amin’izao  fotoana izao Andry Ra-
joelina. Fa tsy nionona tamin’ny fandravana ny vako-
pirenena sy ny fananan’olontsotra  ry zareo,  fa mbola
zavadoza kokoa noho io voalaza io no  niseho ta-
min’ny 07 Febroary 2009 .
Andry Rajoelina izay efa nitonontena ho filoha fara-
tampony  teto amin’ny  firenena dia nanambara, fa tsy
maintsy tendrena ny Praiminisitra an-dalambe, sy ireo
minisitra izay terena hiditra any amin’ireo minisitera
samihafa .
Ny Sabotsy 07 Febroary 2009 no nambara fa ho
tonga eto Antananarivo ilay mpanankato nanao sesi-
tany ny tenany tany ivelany, hanatrika ny hetsika no-
lazaina fa goavana tetsy amin’ny Kianjan’ny 13 Mey,
tsy tonga  ilay mpanankanto , fa tamin’io Sabotsy 07
Febroary 2009 io no notendren’Ingahy Rajoelina  ho
Praiminisitra Ingahy Monja Rondefo Zafitsimivalo, ary
dia notsofiny rano haka ny Lapan’Ambohitsorohitra. 
Niainga  teny amin’ny Kianjan’ny 13 Mey ireo foron-
gon’olona  notarihan’Ingahy Monja Rondefo, nandalo
teo amin’ny Hotel Glacier, Bni , Ambohijatovo, niaka-
tra an’Antaninarenina , nihazo an’i Pergola, ary nia-
fara teo anoloan’ny Lapa. Nirefotra ny basy, anisan’ny
maty voatifitra ny mpaka sarin’ny Rta Ando Ratovo-
nirina, tsy izy irery fa maro ireo faty niampantrampatra
teo Antaninarenina.
Novoizina  mafy tamin’izany, fa ny Filoha Ravaloma-
nana no tompon’andraikitra tamin’ny fandripa-
han’olona, Ingahy Rajoelina dia anisan’ireo
namendrofendro vahoaka tamin’izany.
Tsy takona afenina anefa ny marina  satria nivoaka
ho azy ny vaovao nilaza fa nisy ny fihaonana tao
amin’ny Villa Elizabeth tetsy Ivandry, ny tanjon’izany
fihaonana izany dia ny fikotrehana rà mandriaka   en-
tina handotoana ny Filoha Ravalomanana, ary ny
Zoma 06 Febroary 2009 hariva dia nisy ny fivoriana
teny Ambatobe trano fonenan’ Ingahy Filoha Rajoe-
lina amin’izao fotoana izao, nanatrika izany fivoriana
izany , Monja Rondefo, Cyrille Rasambozafy, Alain
Ramaroson, Ny Hasina Andriamanjato, Ramakavelo
Desiré, sns… ny votoatin’ny fihaonana dia ny hana-
poaka ny famonoan’olona, izay efa voalaza fa natao
hanasoketana ny Filoha  Ravalomanana .

Maro ireo mpiaradia tamin’Ingahy Rajoelina no nani-
trikitrika fa tsy avy ao amin’ny Lapan’Ambohitsorohi-
tra no niainga ny tifitra, anisan’izany ny Kolonely
Charles Andrianasoavina, izay nanamafy fa tao
amin’ny Biraon’ny Tresor sy Hotel Louvre ary Minisi-
teran’ny Fitantanambola  ireo mpititifitra, ny fanadiha-
diana nataon’ireo mpitandro filaminana mahay
momba ny ‘’ trajectoire balistique’’ dia nampiseho koa
fa tsy avy ao Ambohitsorohitra ny tifitra, ireo voatifitra
indray rehefa natao ny fizahana dia balan’ireo  basy
marovava jiosy izay navoakan’Ingahy Rakotomihan-
tarizaka Organès tao amin’ny Polisy no nahavoa azy
ireo , kanefa ny basy fampiasan’ny tao andapa dia tsy
nisy afa tsy Kalachnikov, ary ireo naratra rehetra re-
hefa nanontaniana dia samy nanambara fa nianjera
tany aloha avokoa  nanatrika ny lapa,  satria voatifitra
avy aty aoriana . Ny dikan’izany rehetra izany dia tsy
misy idiran’ny Filoha Ravalomanana sy ry Jeneraly
Raoelina tompon’andraikitra tao andapa ny fatiolona,
fa dia mazava be fa ireo nampandroba tamin’ny 26
Janoary 2009 ihany no nikotrika ny famonoan’olona
ny 07 Febroary 2009.
Efa nisy ny fitsarana petatoko niampangana ny Filoha
Ravalomanana fony izy mbola tany Afrika Atsimo, an-
kehitriny efa tonga eto i Dada kanefa dia tsy sahy mi-
resaka  ny fitsarana ny raharaha 07 Febroary 2009
ry Rajoelina mianakavy.
Tsy tokony hisy olona matimaty foana na mpamono
olona ho afamaina eto raha mbola sokajiana ho tany
tan-dalàna ihany ny firenentsika, kanefa dia iaraha-
mahita fa manjaka ny tsy maty manota eto amintsika
, fa ny tena loza dia maro ireo maty tsy nanota na-
nomboka ny taona 2009. Mikasika ilay mpanao ga-
zetin’ny Rta maty voatifitra teny Ambohitsorohitra dia
tsy nitory  hatramin’izao Ingahy Edgard Razafindra-
vaha mpampiasa azy, fa dia matimaty foana ilay to-
volahy nanao ny asany amin-kitsimpo, ary eto
ampamarana dia mila mailo  ihany ny rehetra  rehefa
Ingahy Rajoelina no mitsodrano,  satria teny Andava-
mamba ny 26 Janoary 2009 dia notsofiny rano ireo
izay nandeha handoro ny Mbs ary ny 07 Febroary
2009 dia notsofiny rano ihany koa i Monja Rondefo
haka ny Lapan’Ambohitsorohitra, dia niaraha-nahita
ny zava-nitranga. Am-bava homana am-po mierotra
hoy ny fitenenana Malagasy izay. 

Misy andian’olona miketrika 
hivarotra ny orinasa Jirama

Tintin Ravonison :... manaitra, miantso ny Vahoaka
nivantana teo @ ny vaovao Télé, HIRAY HINA, ny
Ministre Andry Ramaroson, HANOHITRA ny mety
HIVAROTANA ny Jirama. Dia inona ny aty vilany to-
kony ho hitako izaho samy irery an'izany azafady ry
jamban'ny politique'ny alahelon-tseza isany ô?

Hortense Rabemila: iza moa no afaka hivarotra ny
Jirama eo, fa tsy olona ao amin’ny fitondrana ihany.
Jah Rakotondratsimba : Prix ?

Onilalaina Lys Andriamanantena : Jah Rakoton-
dratsimba : prix dia mbola hampiana hoe lieu sy
SVP, rehefa manontany vidin- javatra ato @ FB.

Tojo Andrianirina : Jah Rakotondratsimba : misy
sarany kely, hihiiiii!

Nirina Lalao Claude: fa tokony ho iza indray anefa
no hivarotra azy eo, tsy ny mpitondra ao an-tampony
ao ihany ve?

Aina Nmg: za koa letsy mba gaga amin'ilay fanon-
taniana hoe ry Tintin Ravonison ankehitriny, no tsy
mahalala ny ati-vilany, iza ao anatiny ao !

Tintin Ravonison : Aina Nmg :... manaitra, miantso
ny Vahoaka nivantana teo @ny vaovao Télé, HIRAY
HINA, ny Ministre Andry Ramaroson, HANOHITRA
ny mety HIVAROTANA ny Jirama. Dia inona ny aty
vilany tokony ho hitako izaho samy irery an'izany ?

Aina Nmg : Tintin Ravonison : ny tompon-tseza
ary izao hiala amin'ny sezany koa izahay ety ivelany
indray ve no hiditra ao ? sady ianareo ohatrany efa
zanaka an-trano be koa, izahay ve moa nahalala !

José Befa Ramambazafy : sao dia misy hifandrai-
sany amin'ny 73 kg ?

Vaovao Malagasy : nga tsy efa lafo?

Nirina Brice Razafindrainibe : angaha tsy efa
an’ny vazaha sy karana e?

Jérôme Rabetokotany : tsy hisy afaka hivarotra ny
Jirama izany, raha tsy ny mpitondra ao an-tampony
ao ihany, aza manadala saim-bahoaka !Tsy ho tanteraka mihitsy ny

fampandrosoana ny firenena,
raha ny rafitra sy lalàna ary ny
politika itondrana azy izao, no
mbola ho tohizana ary tsy hisy
fivoarana azo tsapain-tanana
velively eto Madagasikara, n’iza
n’iza olona mitondra ny fire-
nena, hoy Andriamatoa Joseph
Yoland senatera teo aloha, sy
« Conseil Superieur de la Tran-
siton » teo aloha. Nanohy fana-
zavana ity mpanao politika avy
any amin’ny Distrikan’i Nosy-Be
Hell-ville, faritra Diana ity, fa ny
fanavaozana ny lalàna mifehy
an’ireo sehatr’asa rehetra
amin’ny alalan’ny tolo-dalàna
« Madagascar le Change-
ment », no hahafahana manala
an’ity firenena ity ao anatin’ny
fahantrana lalina. Nanamafy izy,
fa voarakitra ao anatin’ny « Ma-
dagascar le Changement », fa
tokony hovaina ny lalàna mifehy
ny volamena ary tokony hape-
traka ao amin’ ny « Banque
centrale » ireo volamena mi-
voaka eto an-toerana, mba ho
antoka ho an’ny sandam-bola
Ariary. Nilaza ity « Cst » teo
aloha ity, fa ny zava-misy anefa
dia ireo mpitondra mifandimby
ihany no manondrana sy miva-

rotra ny volamena any amin’ireo
firenena ivelany, kanefa antoka
iray hampatanjaka ny sandam-
bola ny fifehezan’ny fitondram-
panjakana ireto ny volamena.
Ankoatra izany, nanambara ity
mpanao politika avy any Nosy-
Be Hell-Ville ity, fa mampikoro-
rosy fahana ny toekarena ny tsy
fahaiza-mitantana ataon’ny
mpitondra sy ny fanarahana ny
baikon’ny firenena vahiny ary
« Formule » izay tian’ny mpan-
janaka avokoa, no ampiharin’ny
mpitondra eto Madagasikara,
hany ka miantehitra amin’ny fa-
nampiana avy amin’ny firenena
matanjaka avokoa ireo se-
hatr’asa goavana rehetra. Na-

namafy Andriamatoa Joseph
Yoland, fa ny fampiharana ny
« Madagascar le Change-
ment » dia fanovana ny rafi-pi-
tondrana avy eny ifotony, mba
ho tombotsoam-pirenena,  no
sady ankasitrahan’ny rehetra.
Nilaza ity mpanao politika ity, fa
ao anatin’ny firenena 7 manana
otrikarena indrindra eto an-tany
i Madagasikara, anisan’izany ny
fananana volamena, kanefa sa-
hirana avokoa ny sokajin’olona
rehetra ao aminy, no sady tra-
tran’ny kere avokoa ny ankabe-
zan’ny olona, vokatry ny tsy
fitiavan-tanindrazana ataon’ny
mpitondra firenena. Namarana
ny fanehoan-keviny izy, fa to-

Joseph Yoland

Madagascar le Changement, manala ny firenena amin’ny fahantrana

Ny senatera teo aloha, sady Cst teo aloha, Joseph Yoland.

Ianao izay tokony ho lohany amin`ny fanajan-dalàna,

Ve no miova ho raiben`ny kolikoly eto an-tanàna ?

Mbà Razoky menatra olona, apetraho ny fialana,

Fa manjary maty hasina ny tontolom-pitsarana!

Be no efa nahamarika ny nataonao tao ho ao.

Tsy nisy mba nahomby ireny saingy nidedahanao,

Satria ny aretin`ny mpitondra, zary lasa nifamindra

Dia ilay hoe : ny fidedahana, io no lehibe indrindra !

Ianao izay tokony ho lohany amin`ny fanajan-dalàna,

Ve no miaro ny mpibizina tokony ho any am-pigadrana ?

Aza gaga raha izany, mieboebo ny karàna,

Fa voavidiny tanteraka `nareo izay manam-pahefana !

Ka ny teninay dia tsotra, tsisy ampiana na itarina,

Ianao izay tanisaina etoana, mijoroa hanao ny marina.

Fa ny seha-pitsarana, efa mampiteny irery,

F`ao ny manam-bola hatrany no mandresy sy mahery !

IRINA HO TAFITA (04-02-22)

Any ianao RamalokilaAny ianao Ramalokila

TONONKALO

kony hovaina ihany koa ny
Lalam-panorenana izay ma-
nome vahana an’ireo olona ma-
nana « Nationalité » vahiny,
satria tsy maintsy hiaro ny tom-
botsoan’ny fireneny ireto farany
rehefa mandray fahefana. Raha
tsiahivina dia nanomboka ny
2010 ka hatramin’ny 2012, no
namolavolana ny boky « Mada-
gascar le Changement » nia-
raka tamin’ireo mpampianatra
eny anivon’ireo Oniversite miisa
6 manerana ny Nosy ary
« Cst » miisa 135 amin’ireo 150,
no nankasitraka sy nanao sonia
an’ity tolo-dalàna ity tamin’ny
andron’ny tetezamita kanefa tsy
tody hatramin’ny farany ny fan-
daniana an’izany tolo-dalàna
izany, vokatry ny tsindry avy
amin’ny firenena vahiny. Mari-
hina fa mahatratra 300 pejy ny
boky « Madagascar le Change-
ment » ary tsy nisy firehana po-
litika ny fomba nandrafetan’ny
manam-pahaizana an’ity  rafi-
pitondrana vaovao ity, ho fam-
pandrosoana ara-teknika ny
toekarena Malagasy amin’ny
alalan’ny otrikarena misy eto
an-toerana.

Franck Razakambelo 


